
అక్షరటుడే, నిజాంసాగర్: మండలంలోని జవహర్ నవోదయ విద్యా-
లయంలో 2025–26 విద్యా సంవత్సరానికి గాను ఇంటర్​లో ప్రవే-
శాలకు దరఖాస్తులు ఆహ్వానిస్తున్నట్లు  ఇన్​ఛార్జి ప్రిన్సిపాల్ సీతారాం 
బాబు తెలిపారు. ఈ మేరకు శుక్రవారం ఓ ప్రకటన విడుదల చేశారు. 
ఎంపీసీ, బైపీసీ కోర్సుల్లో  ఖాళీల కోసం ఆన్ లైన్ ద్వారా దరఖాస్తు 
చేసుకోవచ్చని లేదా నేరుగా నవోదయ విద్యాలయంలో దరఖాస్తు చేసు-
కోవచ్చని పేర్కొన్నారు. ఉమ్మడి జిల్లా లోని ప్రభుత్వ ప్రభుత్వ గుర్తింపు 
పొందిన పాఠశాలలో 2024-–25 విద్యా సంవత్సరంలో 10వ తరగతి -
లో 60 శాతం మార్కులతో ఉత్తీర్ణు లైన వారు అర్హు లన్నారు. 
ఈనెల 10వ తేదీ వరకు గడువు ఉందని చెప్పారు.

పంచాయతీ 
కార్యదర్శికి మెమో జారీ
అక్షరటుడే, నిజాంసాగర్: జుక్కల్ మండలం 
చిన్నగుల్ల జీపీ గ్రేడ్​–2 పంచాయతీ కార్యదర్శికి 
మెమో జారీ అయింది.  జిల్లా  పంచాయతీ అధికారి 
మురళి ఆయనకు మెమో జారీ చేసినట్లు  జుక్కల్ 
ఎంపీవో రాము శుక్రవారం తెలిపారు. ఎంపీవో 
తెలిపిన వివరాల ప్రకారం.. సదరు పంచాయతీ 
కార్యదర్శి వరుసగా డుమ్మాకొడుతున్నారని.. 
అలాగే ఫేస్​ రికగ్నేషన్​ సైతం సిబ్బందితో వేయిం -
చుకున్నట్లు  ఉన్నతాధికారులు గుర్తించారు. దీంతో 
ఆయనకు మెమో జారీ చేశారు.

అక్షరటుడే, కామారెడ్డి: ఇందిరమ్మ ఇళ్ల నిర్మాణానికి ప్రభుత్వం సహక-
రిస్తున్నందున లబ్ధిదారులు త్వరగా ఇళ్లను నిర్మించుకోవాలని కలెక్టర్ 
ఆశిష్ సంగ్వాన్ అన్నారు. రామారెడ్డి మండలం రంగంపేట గ్రామంలో 
శుక్రవారం ఆయన ఇందిరమ్మ ఇళ్ల నిర్మాణ ప్రగతిని కలెక్టర్ పరిశీలిం-
చారు. కలెక్టర్ మాట్లా డుతూ.. నిరుపేదలు సైతం సంతోషంగా సొంత 
ఇంటిలో సౌకర్యవంతంగా నివసించేందుకు  ఇందిరమ్మ ఇళ్లను ప్రభుత్వం 
మంజూరు చేసిందని తెలిపారు. ఇంటి నిర్మాణానికి అవసరమైన అన్ని 
రకాల మెటీరియల్స్ లభ్యమయ్యేలా జిల్లా  అధికార యంత్రాంగం చూసు -
కుంటుందని ఆయన స్పష్టం చేశారు.  ఇంటి నిర్మాణం త్వరగా చేసుకోవా-
లని లబ్ధిదారులకు సూచించారు. అదేవిధంగా ఇసుక, మొరం, ఇటుకల 
కొరత లేకుండా లబ్ధిదారులకు అందుబాటులో ఉంచాలని అధికారులను 
ఆదేశించారు. కార్యక్రమంలో హౌసింగ్ పీడీ విజయపాల్ రెడ్డి, ఎంపీడీవో, 
మండల స్పెషల్ ఆఫీసర్, హౌసింగ్ ఏఈ పాల్గొ న్నారు.

అక్షరటుడే, బోధన్: 
బోధన్ మున్సిపాలిటీ 
ఇన్​ఛార్జి కమిషనర్​గా 
ఆర్మూర్​ మున్సిపాల్ 
కమిషనర్ ​ రాజుకు బా-
ధ్యతలు అప్పజెప్పారు.  
ఈ సందర్భంగా ఆయన 
శుక్రవారం బోధన్ 
మున్సిపాలిటీ కార్యాలయంలో బాధ్యతలు స్వీకరించారు. ఈ సందర్భంగా 
ఆయన మాట్లా డుతూ.. వానాకాలం సీజనల్​ వ్యాధులు ప్రబలే అవకా -
శాలున్నందున ప్రజలు అవగాహన కార్యక్రమాలు నిర్వహిస్తామన్నారు. 
వర్షా లు కురుస్తున్నందున మున్సిపల్​ సిబ్బంది ఎల్లవేళలా అప్రమత్తంగా 
ఉండాలని సూచించారు. గతంలో ఇక్కడ మున్సిపల్​ కమిషనర్​గా 
పనిచేసిన కృష్ణ జాదవ్ ​సస్పెన్షన్​కు గురయ్యారు. బోధన్​కు రాకముందు 
ఆయన ఆదిలాబాద్​లో రెవెన్యూ ఆఫీసర్​గా విధులు నిర్వహించారు. ఆ 
సమయంలో ఇంటినంబర్ల కేటాయింపుల్లో  అక్రమాలకు పాల్పడ్డట్లు గా 
ఆరోపణలున్నాయి. అలాగే లేని స్థలానికి ఇంటినంబర్​ ఇవ్వడం లాంటి 
పనులపై మున్సిపల్​శాఖకు ఫిర్యాదులు వెళ్లగా ఆయనపై విచారణ 
జరిపిన అధికారులు ప్రస్తుతం బోధన్​ మున్సిపల్​ కమిషనర్​గా పనిచేస్తు -
న్న ఆయనను విధుల నుంచి తొలగించారు.

భీమ్​గల్​ మండలంలో కొందరు రియల్​ ఎస్టేట్​ 
వ్యాపారులు వ్యవసాయ భూములను ప్లా ట్లు గా 

మార్చి విక్రయిస్తున్నారు.  భీమ్​గల్​ పురాణపేట్ బైపాస్ 
రోడ్డు లో ఇనాం భూముల్లో  వెంచర్లు  ఏర్పాటు చేశారు. 
ఇప్పటికే చాలా వరకు ప్లా ట్లు  విక్రయించారు. ఇనాం 
భూములని తెలిసినా సబ్ రిజిస్టర్ కార్యాలయంలో 
రిజిస్ట్రేషన్ చేయడం గమనార్హం. పట్టణంలోని అయ్యప్ప 
నగర్ కాలనీలో నాలుగు ఎకరాల్లో  వెంచర్​ వేసి ప్లా ట్లు  
విక్రయిస్తున్నారు. నిబంధనలకు విరుద్ధంగా ఉన్న దీన్ని 
అడ్డు కోవాల్సిన మున్సిపల్ అధికారులు అనుమతులు 
జారీ చేయడం విమర్శలకు తావిస్తోంది.
చెరువు భూమి కబ్జా  చేసి..

బాపూజీనగర్ కాలనీలో వెలిసిన వెంచర్​లో ప్లా ట్ల విక్ర -
యాలు పూర్తయ్యాయి. మున్సిపల్​కు కేటాయించాల్సిన 
10 శాతం స్థలం ఇవ్వలేదు. ఇందులో ఇరుకు రోడ్లు  
వేసినా.. పట్టించుకునే వారు కరువయ్యారు. భీమ్​గల్ 
శివారులోని పురాణపేట్​ రోడ్డు లో గల శారదాశ్రమం 

పాఠశాల పక్కన ఏర్పాటు చేసిన వెంచర్​కు అనుమతు-
లు లేదు. బడా భీమ్​గల్ రోడ్డు లోని రాథం చెరువును 
ఆనుకొని వెంచర్ వేశారు. చెరువు భూమిని కబ్జా  చేసి 
వెంచర్​ ఏర్పాటు చేయడం గమనార్హం. బెజ్జో ర రోడ్డు లో 
వెంచర్​కు అనుమతులు పొందినా.. నిబంధనలు పాటిం-
చలేదని తెలుస్తోంది. రోడ్ల వెడల్పు, పన్ను చెల్లించడం, 
10 శాతం స్థలం ఇవ్వడంలో ఉల్లంఘనలకు పాల్పడిన-
ట్లు  సమాచారం. 
నిబంధనలు ఇవీ..

సాగు భూములను వెంచర్లు గా మార్చడానికి నాలా 

కన్వర్షన్​ చేయాలి. దానికి ఆర్డీవో అనుమతి తీసుకోవాలి. 
భూమి ధరలో ఒక శాతం పన్ను చెల్లించాలి. వెంచర్​ 
స్థలంలో పది శాతం మున్సిపాలిటీకి ఇవ్వాలి. అంతర్గత 
రోడ్లు  33 అడుగులు, ప్రధాన రోడ్డు  40 అడుగులు, నీటి 
ట్యాంకు, మురికి కాల్వలు ఏర్పాటు చేయాలి. ఆ తర్వాత 
అనుమతుల కోసం దరఖాస్తు చేసుకోవాలి. ఇందుకోసం 
వెంచర్​ విలువలో ఆరు శాతం రుసుం చెల్లించాలి. 
అయితే రియల్​ ఎస్టేట్​ వ్యాపారులు ఇవేమీ పట్టించు -
కోకుండానే వెంచర్లు  వేసి.. ప్లా ట్లు  విక్రయిస్తున్నారు. 
అయినా సంబంధిత అధికారులు తమకేమీ పట్టనట్లు  
వ్యవహరిస్తున్నారు. 

భీమ్​గల్​ పట్ట ణంతో పాటు చుట్టు  పక్కల 
గ్రామాలు, మేజర్ పంచాయతీల్లో  అక్రమ 
వెంచర్ల దందా జోరుగా సాగుతోంది. 
ఎలాంటి అనుమతులు లేకున్నా రియల్టర్లు  
వ్యవసాయ భూములను ప్లాట్లు  గా మార్చి 
విక్రయిస్తు న్నారు. పట్టా దారు పాసుపుస్తకం 
ఆధారంగానే ప్లాట్లు   కొన్న వారికి రిజిస్ట్రేషన్లు  
చేస్తు న్నారు. డీటీసీపీ అనుమతులు 
వచ్చేస్తు న్నాయంటూ అమాయకులను 
నమ్మించి మోసగిస్తు న్నారు. పుట్ట  గొడుగుల్లా  
పుట్టు కొస్తు న్న అక్రమ వెంచర్లను కట్ట డి 
చేయాల్సిన అధికారులు 'మామూలు' గా 
తీసుకుంటున్నారు. � - అక్షరటుడే, భీమ్​గల్​

యథేచ్ఛగా
అక్ర మ వెంచర్లు .. 

  అనుమతులు లేకుండానే ప్లా ట్ల  విక్రయాలు 

ఇందిరమ్మ ఇళ్ల ను త్వరగా నిర్మించుకోవాలి

పోచారం ప్రాజెక్టు​ లోకి 
పెరిగిన ఇన్​ఫ్లో
అక్షరటుడే, ఎల్లారెడ్ డి: ఎల్లా రెడ్డి, నాగిరెడ్డిపేట్ 
మండలాల వరప్రదాయని పోచారం ప్రాజెక్టు​ లోకి 
వరదనీరు చేరుతోంది. రెండు రోజులుగా కురుస్తు-
న్న వర్షా లకు గాంధారి పెద్దవాగు, తాడ్వాయి భీమే -
శ్వరం వాగుల ద్వారా 2వేల క్యూసెక్కుల వరద ప్రా-
జెక్టు​ లోకి వస్తోంది. 120 క్యూసెక్కుల నీటిని ప్రధాన 
కాలువలోకి విడుదల చేస్తున్నారు. రెండు మండలా-
ల్లో  వేసిన 12వేల ఎకరాల పంట లకు సంరక్షించేం -
దుకు నీటి విడుదల చేస్తున్నట్లు  నీటి పారుదల శాఖ 
అధికారులు తెలిపారు. ప్రస్తుతం ప్రాజెక్ట్​లోకి 18.6 
అడుగులకు నీరు చేరుకుంది. వర్షా లు కురుస్తున్నం -
దున వాగులు, ప్రాజెక్టు ల వద్దకు ప్రజలు వెళ్లొ ద్దని 
అధికారులు సూచించారు.

బోధన్ ఇన్​ఛార్జి కమిషనర్​గా 
రాజు నియామకం

నోటీసులు జారీ చేస్తాం
- భీమ్​గల్ పట్టణంలో అనుమతులు లేకుండా ఏర్పాటు చేసిన వెంచర్లకు నోటీసులు జారీ 
చేస్తాం. వాటిలో ప్లా ట్ల క్రయవిక్రయాలు జరపొద్దని బోర్డు లు ఏర్పాటు చేస్తాం. తప్పకుండా 
మున్సిపల్ నిబంధనలకు లోబడి అనుమతులు తీసుకోవాలి. ఆ తర్వాతే వెంచర్ల ఏర్పాటు 
చేయాలి. 				    – గోపు గంగాధర్, భీమ్​గల్​ మున్సిపల్ కమిషనర్

అక్షరటుడే, ఇందూరు: రాష్ట్ర ప్రభుత్వం క్రీడలపై ప్రత్యేక దృష్టి పెట్టా లని.. క్రీడాకారులకు సౌకర్యాలు 
కల్పించాలని ఎమ్మెల్యే ధన్​పాల్​ సూర్యనారాయణ గుప్తా పేర్కొన్నారు. ఇందూరు ఫుట్​బాల్​ అకాడమీ 
ఆధ్వర్యంలో శుక్రవారం నగరంలోని పాలిటెక్నిక్ కళాశాల మైదానంలో ఫుట్​బాల్​ టోర్నమెంట్ ప్రారం -
భించారు. ఈ సందర్భంగా ఎమ్మెల్యే మాట్లా డుతూ.. ఇందూరులో జాతీయ, అంతర్జాతీ య క్రీడాకారుల -
కు కొదవలేదని పేర్కొన్నారు. క్రీడలను ప్రోత్సహించడం వల్ల విద్యార్థు లు శారీరకంగా, మానసికంగా 
దృఢంగా ఉంటారన్నారు. జిల్లా  కేంద్రంలో క్రీడాకారులకు సరైన సౌకర్యాలతో మినీస్టేడియం కావాలని, 
ఇప్పటికే ఎన్నోసార్లు  ప్రభుత్వం దృష్టికి తీసుకెళ్లా నన్నారు. త్వరలో నిర్మాణమయ్యేలా కృషి చేస్తానని 
తెలిపారు. రాష్ట్ర ప్రభుత్వం క్రీడలకు శిక్షకులను నియమించాలని తెలిపారు. కార్యక్రమంలో మాజీ కార్పొ-
రేటర్ ఎర్రం సుధీర్, బీజేపీ నాయకులు లక్ష్మీనారాయణ, కృష్ణ తదితరులు పాల్గొ న్నారు.

ప్రభుత్వం క్రీడలపై ప్రత్యేక దృష్టి పెట్టాలి

క్రీడలను ప్రారంభించిన ఎమ్మెల్యే ధన్​పాల్​ సూర్యనారాయణ గుప్తా

శ్రావణ శుక్రవారాన్ని పురస్కరించుకుని 
ఉమ్మడిజిల్లా లో మహిళలు భక్తిశ్రద్ధలతో వరలక్ష్మీ 
వ్రతాలు నిర్వహించారు. పట్ట ణాల తో పాటు 
గ్రామాల్లో ని ఆలయాల్లో  ప్రత్యేక పూజలు 
నిర్వహించారు. ఆయా ఆలయాల్లో  
మూలవిరాట్టు లకు విశేష అలంకరణ చేశారు. 
మహిళలు ఆలయాలకు పెద్దఎత్తు న తరలివచ్చి 
సామూహిక వరలక్ష్మీ వ్రతాలను ఆచరించారు. 
ఇళ్ల లో వరలక్ష్మీ వ్రతాలను మహిళలు భక్తిశ్రద్ధలతో 
ఆచరించారు. నగ రంలోని వాసవి కన్యకా 
పరమేశ్వరి ఆల యంలో సుహసినులు భక్తిశ్రద్ధలతో 
వరలక్ష్మీ వ్రతాలు నిర్వహించారు. అధిక సంఖ్యలో 
మహిళలు పాల్గొ ని సామూహిక వ్రతాల్లో  పాల్గొ న్నారు. - అక్షరటుడే, ఫొటోగ్రాఫర్​

భక్తిశ్రద్ధలతో వరలక్ష్మీ పూజలు

– మిగతా ఫొటోలు

పీహెచ్​సీని తనిఖీ చేసిన సబ్​కలెక్టర్​
అక్షరటుడే, కోటగిరి: 
రుద్రూర్​ పీహెచ్​సీని 
సబ్​కలెక్టర్​ వికాస్​ 
మహతో శుక్రవారం 
ఆకస్మికంగా తనిఖీ 
చేశారు. పీహెచ్​సీలో 
రికార్డు లను, 
సిబ్బంది, హాజరుప -
ట్టిలకను పరిశీలించారు. సెంటర్​లో అవుట్ పేషెంట్ సేవల వివరాలు, ప్ర-
యోగశాల పరీక్ష, ఫార్మసీని తనిఖీ చేసి సిబ్బందికి పలు సూచనలు చేశా 
రు. నులిపురుగుల నివారణ దినోత్సవంపై దృష్టిపెట్టా లని.. ప్రతి విద్యార్థి 
అల్బెండజోల్​ మాత్ర వేసుకునేలా చూడాలని సూచించారు. పాఠశాలలు, 
హాస్టళ్లు , అంగన్​వాడీ కేంద్రాలకు మాత్రలు సరఫరా చేయాలని ఆదేశాలు 
జారీ చేశారు. ప్రతి మంగళవారం పీహెచ్​సీలో ప్రత్యేకంగా మహిళా వైద్య-
శిబిరం నిర్వహిస్తున్నారా లేదా అని వాకబు చేశారు. తనిఖీల్లో  
వైద్యాధికారులు, సిబ్బంది తదితరులు పాల్గొ న్నారు.

రైతు బజార్లను వినియోగించుకోవాలి
అక్షరటుడే, ఇందూరు: రైతు బజార్లను వర్తకులు, 
వినియోగదారులు సద్వినియోగం చేసుకోవా-
లని కలెక్టర్ వినయ్ కృష్ణా రెడ్డి సూచించారు. 
నగరంలోని పలు ప్రాంతాల్లో ని రైతు బజార్లను 
శుక్రవారం ఆయన సందర్శించారు. రైతు బజా-
ర్లను కూరగాయల వర్తకులు వినియోగించడం 
లేదని గమనించిన కలెక్టర్ అందుకు గల కారణా -
లను ఆరా తీశారు. వినియోగదారులు లోపలికి 
రావడం లేదని, రోడ్లకు ఆనుకొని ఇరువైపులా 
ఉన్న దుకాణాల నుంచే కొనుగోలు చేస్తున్నార -
న్నారు. దీంతో రోడ్ల పక్కన విక్రయించాల్సి వస్తోం-
దని వర్తకులు కలెక్టర్ దృష్టికి తీసుకొచ్చారు. అయితే రోడ్ల పక్కన విక్రయాలు జరపడం వల్ల ట్రాఫిక్ అంతరాయం ఏర్పడు-
తుందన్నారు. కచ్చితంగా రైతు బజార్లలోనే అమ్మకాలు జరిగేలా చర్యలు తీసుకోవాలని అధికారులను ఆదేశించారు. నిర్ణీత 
ధరలకు విక్రయిస్తూ నాణ్యత, శుభ్రత పాటిస్తే వినియోగదారులు వస్తారని కలెక్టర్ వర్తకులకు సూచించారు. పాత గంజ్​ 
ప్రాంతంలో ఆక్రమణలను గుర్తించి, వాటిని తొలగించేందుకు డీ మార్కింగ్ చేయాలని ఆదేశించారు. అన్ని రైతుబజార్లు  
ఉపయోగంలోకి వచ్చేలా చర్యలు తీసుకోవాలన్నారు. అమృత్ పథకం కింద తాగునీటి సరఫరాను మెరుగుపరిచేందుకు 
నగరంలోని నాందేవ్​వాడ, గౌతమ్ నగర్​లో కొనసాగుతున్న మంచినీటి ట్యాంకుల నిర్మాణ పనులను కలెక్టర్ పరిశీలిం-
చారు. పనులు మందకొడిగా సాగడంపై అసంతృప్తి వ్యక్తం చేశారు. వీలైనంత త్వరగా పూర్తి చేయాలని కాంట్రాక్ట్​ కంపెనీ 
ప్రతినిధులకు సూచించారు. అంతకుముందు నాగారం 300 క్వార్టర్స్​లోని బస్తీ దవాఖానాను తనిఖీ చేశారు. కలెక్టర్ వెంట 
నగరపాలక సంస్థ కమిషనర్ దిలీప్ కుమార్ ఇతర అధికారులు ఉన్నారు.

నగరంలోని రైతు బజార్​ను పరిశీలిస్తు న్న కలెక్టర్​ వినయ్​కృష్ణా రెడ్డి

ఇంటర్​లో ప్రవేశానికి దరఖాస్తు లు

డిగ్రీ దూరవిద్య ప్రవేశాలకు ఆహ్వానం
అక్షరటుడే, భీమ్​గల్: డాక్టర్ బీఆర్​ అంబేద్కర్ 
ఓపెన్ యూనివర్సిటీ దూరవిద్య డిగ్రీలో ప్రవేశాలు 
పొందేందుకు దరఖాస్తులను ఆహ్వానిస్తున్నట్లు  
కళాశాల సమన్వయకర్త డాక్టర్ శ్రీనివాస్ 
తెలిపారు. ఈనెల 13 వరకు ఎలాంటి అపరాధ 
రుసుము లేకుండా డిగ్రీలో బీఏ, బీకాం, బీఎస్సీ కో-
ర్సుల్లో  ప్రవేశం పొందేందుకు అవకాశం ఉంద -
న్నారు. ఇంటర్ పూర్తి చేసిన అభ్యర్థు లు ఈ అవకా -
శాన్ని సద్వినియోగం చేసుకోవాలని సూచించారు. 

మెగా హెల్త్​క ్యాంప్​ 
నిర్వహణ అభినందనీయం

అక్షరటుడే, ఆర్మూర్: మాక్లూ ర్ మండలం ఢీకంప-
ల్లి గ్రామంలో శుక్రవారం ఆర్మూర్ నియోజకవర్గ 
ఇన్​ఛార్జి వినయ్ రెడ్డి పర్యటించారు. ఈ సంద-
ర్భంగా గ్రామాభివృద్ధి కమిటీ సభ్యులు ఆయనకు 
వినతిపత్రం అందజేశారు. గ్రామంలోని రామాల-
యనికి ప్రహరీ, గుడి చుట్టూ  సీసీ రోడ్డు  నిర్మాణాని -
కి రూ. 5లక్షల నిధులు మంజూరు చేయాలని 
విన్నవించారు. ఈ సందర్భంగా వినయ్​రెడ్డి 
మాట్లా డుతూ నిధుల మంజూరునకు కృషి 
చేస్తానని హామీ ఇచ్చారు.

అక్షరటుడే, ఇందల్వాయి: మండలంలోని వివిధ గ్రామాల్లో  బీజేపీ 
నాయకులు శుక్రవారం ఇంటింటి ప్రచారం నిర్వహించారు. ఇం -
దల్వాయి తండా, గండీ తండా, రంజిత్ నాయక్ తండా, త్రియం -
బక్ పేట్, చంద్రాయన్ పల్లిలలో బీజేపీ మండలాధ్యక్షుడు సత్య-
నారాయణ ఆధ్వర్యంలో కార్యక్రమం నిర్వహించారు. ఈ సంద -
ర్భంగా ఆయన మాట్లా డుతూ.. రానున్న స్థా నిక ఎన్నికల్లో  ప్రతి 
గ్రామంలో బీజేపీ పెండా ఎగరాలన్నారు. కేంద్ర ప్రభుత్వం నుంచి 
వచ్చే పథకాల గురించి ప్రజలకు వివరించారు. యువత కష్టపడి 
బీజేపీ నాయకులను గెలిపించే విధంగా కృషి చేయాలని కోరారు. 
కార్యక్రమంలో నాయుడు రాజన్న, కిషన్  శోభన్, అశోక్, శ్రీను, 
కిషన్, మహేందర్, సురేందర్, రాజు పాల్గొ న్నారు.

భూభారతి దరఖాస్తు లపై 
ఆర్డీవో విచారణ

నిధులు మంజూరు 
చేయాలని వినతి

అక్షరటుడే, ఇందల్వాయి: మండల కేంద్రంలోని తహశీల్దా ర్​ కా -
ర్యాలయాన్ని శుక్రవారం ఆర్డీవో రాజేంద్రకుమార్ ఆకస్మికంగా 
తనిఖీ చేశారు. భూభారతి సదస్సులో వచ్చిన దరఖాస్తులపై వి-
చారించారు. దరఖాస్తులను వెనువెంటనే పరిశీలించి సమస్యను 
పరిష్కరించాలని సూచించారు. విధుల పట్ల అలసత్వం వహిస్తే 
చర్యలు తప్పవని హెచ్చరించారు. కార్యక్రమంలో తహశీల్దా ర్​ 
వెంకట్​ రావు, ఉప తహశీల్దా ర్​, ఆర్ఐ మోహన్, సీనియర్ అసి -
స్టెంట్ గంగాప్రసాద్ సిబ్బంది తదితరులు పాల్గొ న్నారు.

అక్షరటుడే, నిజాంసాగర్: పిట్లం ప్రభుత్వ 
ఆస్పత్రిలో లయన్స్ క్లబ్ ఆఫ్ పిట్లం ఆధ్వర్యంలో 
శుక్రవారం కంటి వైద్య శిబిరం నిర్వహించారు. 
కంటి వైద్యులు హరికిషన్ రావు ఆధ్వర్యంలో 65 
మంది విద్యార్థు లకు కంటి పరీక్షలు నిర్వహించ -
గా, వారిలో 8 మందిని బోధన్ కంటి ఆసుపత్రికి 
రిఫర్ చేశారు. మరో ఇద్దరికి లుకోమ ఉన్నట్లు  
గుర్తించి హైదరాబాద్ సరోజినీదేవి కంటి హాస్ప-
త్రికి రిఫర్ చేసినట్లు  పేర్కొన్నారు. 
19 మందికి అద్దా లు రిఫర్ చేశారు. అలాగే ఐ 
డ్రాప్స్ ఇచ్చారు. కార్యక్రమంలో లయన్స్ క్లబ్ 
జిల్లా  చైర్మన్ కిషన్, కార్యదర్శి  బాలు, డా అర్జు న్, 
డా హరీశ్ పాల్గొ న్నారు.

గ్రామాల్లో  బీజేపీ ఇంటింటి ప్రచారం 

ఎంపీ సురేశ్​ షెట్కార్  
జన్మదిన వేడుకలు

అక్షరటుడే, నిజాంసాగర్: జహీరాబాద్ ఎంపీ 
సురేశ్​ షెట్కార్​ జన్మదిన వేడుకలను మండల 
కేంద్రంలో శుక్రవారం కాంగ్రెస్ పార్టీ నాయకులు 
ఘనంగా నిర్వహించారు. ఈ సందర్భంగా కేక్ 
కట్ చేసిన అనంతరం నిజాంసాగర్ బస్ట ాండ్ 
లో ప్రయాణికులకు, ప్రజలకు పండ్లు  పంపిణీ 
చేశారు. కార్యక్రమంలో మండలంలోని పలు 
గ్రామాలకు చెందిన కాంగ్రెస్ పార్టీ కార్యకర్తలు, 
నాయకులు, అభిమానులు, తదితరులు 
పాల్గొ న్నారు.

అక్షరటుడే, ఇందూరు:  నగరంలోని శివాజీనగర్​ 
మున్నూరుకాపు సంఘంలో ఉచిత మెగా హెల్త్​
క్యాంప్ నిర్వహణ అభినందనీయమని రాష్ట్ర 
యూత్​ కాంగ్రెస్ మాజీ ఉపాధ్యక్షుడు రామర్తి 
గోపి అన్నారు. ఈ సందర్భంగా శుక్రవారం 
హెల్త్​క్యాంప్​ నిర్వహించిన అశ్విని హాస్పిటల్​ 
వైద్యుడు విశ్వతేజ, హాస్పిటల్​ మేనేజ్​మెంట్​ 
అరుణ్​ను ఘనంగా సన్మానించారు. ఎల్లప్పుడూ 
ఇలాగే సహాయ సహకారాలు అందించాలని 
ఆయన ఆస్పత్రి సిబ్బందిని కోరారు. 
కార్యక్రమంలో ఎన్​ఎస్​యూఐ ప్రతినిధి 
వేణురాజ్​ తదితరులు పాల్గొ న్నారు.

లయన్స్ క్లబ్ ఆధ్వర్యంలో 
కంటి వైద్య శిబిరం

నిజామాబాద్ నుంచి ఆర్మూర్ వెళ్లే దారిలో ప్రధాన 
దారిలోనే నీలకంఠేశ్వర ఆలయం ఉంటుంది. 

సుమారు మూడు ఎకరాల స్థలంలో ఆలయం కొలువుదీ-
రింది. వంద అడుగుల ముఖద్వారం ఆలయానికి ప్రత్యేకం. 
ప్రధాన ఆలయంలో శివుడికి ఎదురుగా ఉన్న నందీశ్వరుడు 
ప్రత్యేక ఆకర్షణగా నిలుస్తాడు. సృష్టి, స్థితి, లయకర్తలైన 
బ్రహ్మ, విష్ణు  మహేశ్వరుల స్వరూపాలు ఇక్కడ దర్శనమి-
స్తాయి. ఉత్తర దిక్కున కోనేరు, రథశాలతో పాటు ఆలయ 
ప్రాంగణంలో వినాయకుడు, సుబ్రహ్మణ్యస్వామి, పార్వతీ -
దేవి ఉపాలయాలు ఉన్నాయి. అలాగే దక్షిణాభిముఖంగా 
దాసాంజనేయ స్వామి, సంతాన నాగేంద్రుడు, శివ ధ్యాన 

మందిరం, పంచవటి కల్పవృక్షం ఉంటాయి.
శాతవాహన కాలంలో నిర్మాణం

శాతవాహన రాజు రెండవ పులకేసి జైన మతం స్వీకరించి 
తన రాజ్యంలో పలుచోట్ల జైన మందిరాలను నిర్మించాడు. 
ఈ క్రమంలోనే సుమారు 2వేల ఏళ్ల క్రితం ఇందూరులో 
ఈ ఆలయం నిర్మించారు. అయితే కొంతకాలం జైన 
మందిరంగా ఉన్న అనంతరం కాకతీయుల కాలంలో ఈ 
ఆలయాన్ని శివాలయంగా మార్చారు. వారి హయాంలోనే 
ప్రత్యేకంగా గర్భగుడిని కట్టా రు. క్రమంగా తమ శిల్పకళ 
రీతులతో ఈ ఆలయాన్ని అభివృద్ధి పరిచారు.

నిజాంకాలంలో రహస్య 
స్థా వరం
నిజాంపాలనలో ఈ ఆలయాన్ని.. 
కేవలం ఆలయంగానే కాకుండా 
తెలంగాణ ఉద్యమకారులు 
రహస్య స్థా వరంగా వాడుకు -
న్నారు. అప్పట్లో  ఆలయ ప్రాంగ-
ణంలోనే ఆంధ్ర మహాసభ నిర్వ-

హించారు. ఉత్తర తెలంగాణలో ఇక్కడి నుంచే తెలంగాణ 
విమోచన పోరాట ప్రణాళికను రచించారు. పలుసార్లు  
తెలంగాణ ఉద్యమానికి సంబంధించిన సమావేశాలు 
నిర్వహించినట్లు  చరిత్రకారులు చెబుతున్నారు. తెలంగాణ 
విమోచన పోరాటంలోనూ ఆలయ ప్రాంగణం ప్రధాన 
పాత్ర పోషించింది. అయితే గత ప్రభుత్వం 2023లో రాష్ట్ర 
సచివాలయ నిర్మాణం చేపట్టా రు. కాగా నీలకంఠేశ్వరా-
లయ నమూనాను సచివాలయంలో పొందుపర్చారు. 
వేడుకగా రథసప్తమి..

ప్రతి ఏడాది కంఠేశ్వర్ ఆలయ జాతరగా పిలువబడే 
రథసప్తమి వేడుకలు ఘనంగా నిర్వహిస్తారు. ప్రత్యేకంగా 
అలంకరించిన రథాన్ని ఆలయం నుంచి అర కిలోమీటరు 
దూరంలో ఉన్న తల్లి గోరీ వరకు ఊరేగిస్తారు. మూడు 
రోజులపాటు రథసప్తమి వేడుకలు వైభవంగా నిర్వహి-
స్తారు. కేవలం జిల్లా  నుంచి కాకుండా నిర్మల్, కామారెడ్డి, 
ఆదిలాబాద్, కరీంనగర్, మహారాష్ట్ర నుంచి భక్తులు అధిక 
సంఖ్యలో హాజరై జాతరను వీక్షిస్తారు. ఇక శివరాత్రితో 
పాటు శ్రావణమాసం, కార్తీక మాసం రుద్రాభిషేకాలు, 
బిల్వార్చన, లింగోద్భవం తదితర ప్రత్యేక చేస్తారు.

ఇందిరమ్మ ఇళ్ల  నిర్మాణ పనులు ప్రారంభం
అక్షర టుడే, నిజాంసాగర్:  మండలంలోని  మల్లూ రు, వడ్డేపల్లి గ్రామ 
పంచాయతీల్లో  శుక్రవారం ఎంపీడీవో గంగా ధర్ ఇందిరమ్మ ఇంటి 
నిర్మాణ పనులు ప్రారంభించారు. బేస్ మెంట్ పనులు పూర్తిచేసిన ఐదు -
గురికి 5 ఖాతాల్లో  నగదు జమ చేసినట్లు  వెల్లడించారు. ఇళ్లు  
మంజూరైన లబ్ధిదారులు ఇళ్ల నిర్మాణాలను వేగవంతం చేయాలని, 
పనుల ఆధారంగా వారి ఖాతాల్లో  డబ్బులు జమ చేస్తున్నట్లు  చెప్పారు. 
అనంతరం మల్లూ రు, వడ్డేపల్లి గ్రామాల్లో  అంగన్​వాడీ కేంద్రాలను 
తనిఖీ చేశారు. స్టా క్ రిజిస్టర్లను పరిశీలించారు. బినామీ పిల్లల హాజరు 

నమోదు చేస్తే చర్యలు తప్పవని హెచ్చరించారు. ఆయన వెంట కార్యద-
ర్శులు  సంతోష్, సతీష్, అంగన్​వాడీ కార్యకర్తలు ఉన్నారు.

సాయిబాబా ఆలయంలో దొంగల బీభత్సం
అక్షరటుడే, నిజామాబాద్​ అర్బన్​
: సాయిబాబా ఆలయంలో దోపిడీ 
దొంగలు బీభత్సం సృష్టించారు. 
ఈ ఘటన నగరంలోని 17వ 
డివిజన్​లో రాజీవ్​నగర్​ కాలనీలో 
గురువారం అర్ధరాత్రి చోటు 
చేసుకుంది. మూడో టౌన్​ పోలీసులు 
తెలిపిన వివరాల ప్రకారం.. 
గుర్తు తెలియని వ్యక్తులు రాజీవ్​
నగర్​ ఆలయం సమీపంలోని సాయిబాబా ఆలయంలో అర్ధరాత్రి చొరబడ్డా రు. ఆలయంలోని 
30 తులాల వెండి కిరీటం, నాలుగు కిలోల ఇత్తడి సాయిబాబా విగ్రహం, చెమ్మాయిలు, రాగి 
చెంబులు, మంగళహారతి సామగ్రి తదితర విలువైన వస్తువులన్నీ దోచుకెళ్లా రు. ఉదయం ఆలయ 
అర్చకులు గుడికి వెళ్లగా తలుపులు తెరిచి ఉండడం.. సాయిబాబా విగ్రహంతో సహా వస్తువులన్నీ 
మాయమవడంతో వెంటనే మూడో టౌన్​ పోలీస్​స్టేషన్​ పోలీసులకు సమాచారం అందజేశారు. 
ఘటనాస్థలానికి చేరుకున్న పోలీసులు ఆధారాలు సేకరించారు. కేసు నమోదు చేసుకుని దర్యాప్తు 
చేస్తున్నారు. నిందితులను గుర్తించేందుకు సీసీ పుటేజీలను పరిశీలిస్తున్నారు.

పేకాట స్థా వరంపై దాడి
అక్షరటుడే, నిజాంసాగర్​: పేకాట స్థా వరంపై దాడి చేసి ఏడుగురిని అదుపులోకి తీసుకున్నట్లు  
ఎస్సై రాజు తెలిపారు. ఆయన తెలిపిన వివరాల ప్రకారం.. పిట్లం మండల కేంద్రంలో గురువారం 
రాత్రి పేకాట ఆడుతున్నట్లు  సమాచారం మేరకు దాడులు చేశామన్నారు. ఆ ప్రాంతంలో ఏడుగురి -
ని అదుపులోకి తీసుకుని వారి నుంచి రూ. 4,320, ఏడు సెల్​ఫోన్లు , ఒక కారు, రెండు బైక్​లను 
స్వాధీనం చేసుకున్నామని ఎస్సై తెలిపారు.

తెలంగాణలో ప్రసిద్ధిగాంచిన శైవ క్షేత్రాల్లో  అతి 
పురాతనమైనది నీలకంఠేశ్వరాలయం. 
నిజామాబాద్ జిల్లా కేంద్రలో ఎన్నో శతాబ్దా లుగా 
భక్తు ల కొంగు బంగారంగా పూజలందుకుంటుంది.  
ఉత్తర భారతీయ నిర్మాణ శైలిలో కనువిందు 
చేస్తుం ది. ప్రస్తు తం శ్రావణమాసం కావడంతో 
ఆలయంలో విశేష పూజలు నిర్వహిస్తు న్నారు.                                 
                                                             - అక్షరటుడే, ఇందూరు

నీలకంఠా..
నమోస్తు తే..

  కంఠేశ్వర్​ శివాలయానికి 
ఘనమైన చరిత్ర

  శాతవాహనులు నిర్మించిన 
పురాతన ఆలయం

  శ్రావణమాసంలో విశిష్ట  పూజలు

భీంగల్​లో..

పిట్లం  మండల కేంద్రంలో.. నగరంలోని కన్యకా పరమేశ్వరి ఆలయంలో పూజలు

మార్కెట్​లో రాఖీల సందడి
వరలక్ష్మీ వ్రతం, రాఖీ పండుగ వరుస రోజుల్లో  రావడంతో నగరంలోని మార్కెట్ల లో సందడి 
నెలకొంది. శనివారం రాఖీ పండుగను పురస్కరించుకుని నగరంలోని కుమార్​గల్లీ, గంజ్​, 

వినాయక్​నగర్​ తదితర ప్రాంతాల్లో  రాఖీ సెంటర్లు  వెలిశాయి. రాఖీలు కొనేందుకు 
మహిళలు, యువతులు ఉత్సాహం చూపారు. – అక్షరటుడే, స్టా ఫ్​ ఫొటోగ్రాఫర్​

గుర్తు తెలియని వాహనం 
ఢీకొని ఒకరి మృతి
అక్షరటుడే ఇందల్వాయి: గుర్తు తెలియని వాహనం 
ఢీకొని ఓ వ్యక్తి మృతి చెందాడు. మండలంలోని రూప్లా -
నాయక్​ తండా సమీపంలో ఈ ఘటన చోటు 
చేసుకుంది. ఎస్సై సందీప్​ తెలిపిన వివరాల ప్రకారం.. 
మండలంలోని రూప్లానా యక్ తండాకు చెందిన 
బాలాజీ(50) తండా నుంచి దేవి తండాకు నడుచుకుం -
టూ వెళ్తున్న క్రమంలో 44వ జాతీయ రహదారిపై దాబా 
వద్ద గుర్తు తెలియని వాహనం ఢీకొట్టింది. దీంతో 
బాలాజీకి తీవ్ర గాయాలు కావడంతో అక్కడికక్కడే 
మృతి చెందాడు. మృతుడి కుమారుడు పవన్​ ఇచ్చిన 
ఫిర్యాదు మేరకు కేసు నమోదు చేసుకుని దర్యాప్తు చేస్తు -
న్నట్లు  ఎస్సై తెలిపారు.

రిజర్వేషన్లను సాకుగా 
చూపుతూ ఢిల్లీలో దొంగ దీక్షలు
అక్షరటుడే, కామారెడ్డి: బీసీ రిజర్వేషన్​ను సాకుగా 
చూపుతూ..బీజేపీ ఢిల్లీలో కాంగ్రెస్​పార్టీ దొంగ దీక్షలు 
చేస్తోందని బీజేపీ జిల్లా  అధ్యక్షుడు నీలం చిన్నరాజులు 
అన్నారు. శుక్రవారం ఆయన జిల్లా  బీజేపీ కార్యాలయం-
లో మీడియాతో మాట్లా డారు. గత ఎన్నికల సమయంలో 
కాంగ్రెస్ పార్టీ ఇచ్చిన మాట ప్రకారం బీసీలకు 42 
శాతం రిజర్వేషన్లను కల్పించాలని డిమాండ్​ చేశారు. 
కాంగ్రెస్ పార్టీ అధికారంలోకి వచ్చిన తర్వాత డ్రామాలు 
చేస్తోందని విమర్శించారు. ముస్లింలను బీసీల్లో  కలప-
కుండా రిజర్వేషన్ ప్రక్రియ ప్రారంభిస్తే బీజేపీ మద్దతు 
ఇవ్వడానికి సిద్ధంగా ఉన్నప్పటికీ బీజేపీ ఆపుతుందని 
ఢిల్లీలో దొంగ దీక్షలు చేపట్టిందన్నారు. గత ఎన్నికల్లో  
ఇచ్చిన మాట ప్రకారం కాంగ్రెస్ బీసీలకు రిజర్వేషన్ 
ఇవ్వకపోతే  ఉద్యమం చేస్తామని హెచ్చరించారు.

భక్తిశ్రద్ధలతో వరలక్ష్మీ పూజలు


